Inuussutissarsiornermut Aatsitassarsiornermullu Naalakkersuisoq
Medlem af Naalakkersuisut for Erhverv og Rastoffer

Inatsisartuni ilaasortaq
Alega Hammond

Greengems Aps aamma Rimbal Pty Ltd.-imut tunngatillugu Siumumit § 36
naapertorlugu apeqqummut nr. 2010-178-imut akissuteqaat

Inatsisartut suleriaasianni § 36, imm. 1 naapertorlugu, Inatsisartuni ilaasortaq Aleqa
Hammond (Siumut) imaattumik apeqquteqarpoq:

» Naalakkersuisut siulittaasuata ganoq ilillugu nassuiarsinnaavaa piginneqatigiit
nalaatsornikkut pinerat ingerlatsiviup Kangerluarsunni aatsitassarsiornissamik
akuersissummik tunineqareersup Tanbreez aamma ingerlatsivik GreenGems
Aps-ip misissueqqaarnissamut piffissap taassuma nalaanni akuersissummik
pisimasup Naalakkersuisunilu siuttunut ilaqutariinnikkut ganittuararsuarmik
inissisimasut.  Taamatuttaaq  nalaatsornikkut  pisumik  ataqatigiinnerat
ingerlatsiviit taaneqartut marluusut Kalaallit Nunaanni aatsitassarsiornissamik
ginnuteqaataanut naliliiniarnermi sunniuteqarsimanersoq

Tunngavilersuut:

Paasissutissat kikkut tamarmik pissarsiarisinnaasaat naapertorlugit,
nalaatsornerinnaagunartumik GreenGems Aps aamma Rimbal Pty Ltd.-llu, ilaatigut
Kalaallit nunaata kujataani Eudialyt-imik piianissamik ingerlatsisussatut
akuerinegarsimasut siulersuisuisa akornanni ataqatigiittogarpoq, soorlu
Naalakkersuisuni ilaasortap nalunaarutigereeraa piviusunngortinnegassasoq
(Sermitsiaq nr.....?). Nunat allamiut ingerlatseqatigiiffiannik piginnittuniit GreenGems
ApS-imut siulersuisutigut arlaatiguulluunniit ikiorsiisogarsimaguni ilimaginegarsinnaavoq
tamanna arlaatigut kinguneqarsimasinnaasoq.

Aallaqqaasiut:

Aallarniutigalugu Naalakkersuisut apeqqummut qujapput aammalu ogaatigissallugu
Aningaasaqarnermut  Naalakkersuisoq Palle Christiansen suliami  matumani
Naalakkersuisut  sinnerlugit  akissuteqassasoq, tassa Inuussutissarsiornermut
Aatsitassanullu  Naalakkersuisoq Ove Karl Berthelsen apeqqutip matuma
akissuteqgarfiginegarnerani suliamut attuumassuteqarpallaarluni nalunaarutegarmat.
Inuussutissarsiornermut  Aatsitassanullu  Naalakkersuisoq Ove Karl Berthelsen

taamatuttaaq Greengems ApS-ip misissuinissamut akuersissutaanut
akuersissuteqarfigineqarneranut atatillugu suliamut attuumassuteqarpallaarsimavoq,
taamaattumillu akuersissutip taassuma akuersissuteqarfigineqarnerani

peqataasimanani. Tamatumunnga uiggiullugu Inuussutissarsiornermut Aatsitassanullu
Naalakkersuisup taamaattumik, § 36 naapertorlugu apeqqutip Greengems Aps-imut
tunngassuteqartup matuma akissuteqgarfiginegarnerani suliamut
attuumassuteqarpallaarluni  nalunaaruteqarnissaq pissusissamisoortutut aammalu
ingerlatsinikkut eqqortutut isigaa.

Akissut:

Siullermik  pingaarnertullu  erseqqissarusuppara  ingerlatseqatigiiffik  Killavaat
Alannguanni  (Kringlerne) suliassamut tunuliaqutaasoq, Siumumiit apeqqummi
allassimasutut, aatsitassarsiornissamik pisinnaatitaaffeqassasoq
neriorsorneqarsimanngimmat.  Ingerlatseqatigiiffik  piiaanissamut  akuersissummik
tuninegassanersoq, avatangiisinut sunniutaasussanik nalilersuinermik, inuiaqatigiinnut
tunngatillugu isumannaallisaanikkullu nalilersuinernik aammalu peqqissaartumik
aningaasagarnikkut naatsorsuinernik imaqartunik akilersinnaassutsimik iternga tikillugu
misissuinermik tunngavigineqartussaavoq. Aatsitassanut Ikummatissanullu Pisortaqarfik
Rimbal Pty Ltd-imit piiaanissamik ginnuteqgaammik imaluunniit akilersinnaassutsimik
misissuinermik suli tigusaganngilaqg.

Greengems Aps Kommunegarfik Sermersuumi  sumiiffimmi  misissuinissamut
akuersissummik tuninegarpoq aammalu Rimbal Pty Ltd. Kalaallit Nunaata kujataani
misissuinissamut akuersissutinik pingasunik tunineqarluni, tassanilu ilaavoq Killavaat
Alannguanni (Kringlerne) misissuinissamut akuersissut.

Inuussutissarsiornermut Ingerlatseqatigiiffinnullu Aqutsisogarfimmiit nalunaarusiamit 7.
oktober 2010-imi suliarineqartumit takunegarsinnaavoq inuit ukua Greengems Aps-imut
attuumassuteqartut:

- Aviaja Vandersee (siulersuisuni siulittaasoq).

- Grethe Kramer Berthelsen (siulersuisuni ilaasortaq).

- Karin Pedersen Thorsen (siulersuisuni ilaasortaq).

Paasissutissanit ulloq 6. oktober 2010-imi eqqartuussissuserisut suliffegarfiat Gorrissen
Federspiel agqutigalugu nassiunneqartunit Rimbal Pty Ltd.-imi inuit attuumassuteqartut
eqgarsaatigalugit imatut Rimbal Pty Ltd. ilisimatitsissuteqarpoq

- Greg Barnes (siulersuisuni ilaasortaq).

- Adrian Bennett Barnes (siulersuisuni ilaasortaq).

- Siusinnerusukkut Janine Walker siulersuisuni ilaasortaasimavoq.

Matuma siuliani nassuiaatigineqartuni takunegarsinnaasutut ingerlatseqatigiiffinni
taakkunani marluusuni inuit attuumassuteqartut assigiinngillat. Tamatuma saniatigut
Rimbal Pty Ltd.-ip nalunaarutigaa Rimbal Pty Ltd.-imi siulersuisuni ilaasortat
maannakkut ilaasortaasut imaluunniit siusinnerusukkut ilaasortaasimasut, Greengems
Aps-imi siulersuisuni imaluunniit aqutsisogatigiinni peqataasimanngitsut. Tamatuma
saniatigut ingerlatseqatigiiffiup ogaatigaa, ingerlatseqatigiiffiit taakkua marluk imminnut
attuumassuteqanngitsut aammalu Rimbal Pty Ltd. imaluunniit Greengems Aps arlamik
ingerlatseqatigiiffianni piginneqataassutinik/aktiaatinik pigisagartuunngitsut.

Greengems Aps-ip nittartagaani kikkunnit tamanit takunegarsinnaasutut ujarassiooq
Greg Barnes 2009-imili aallarniutaasumik ingerlatseqatigiiffimmut tunngatillugu
ujarassiornikkut  nalunaarusiamik  suliagarsimavoqg. Siunnersortit avataaneersut
ingerlatseqatigiiffinnut  allanut namminneq pigisarinngisaminnut nalunaarusiamik
suliaqartinneqartarnerat gaqutigoortuunngilaq taamaattumillu tamanna misissuinermik
suliagartartut akornanni naliginnaasuunngitsutut imaluunniit akerliuffigineqartussatut
isigineganngilaq.

Ingerlatseqgatigiiffinni  taakkunani  marlunni  inuit  assigiinngimmata, tamanna
ingerlatseqatigiiffiit taakkua marluk ginnuteqaataannik nalilinermi
sunniutegarsimanngilaq. Qinnutegaatit ginnuteqarnermi periaatsit sukkulluunniit atuuttut
maleruagassani allassimasut aammalu ingerlatseqatigiiffinnut tamaginnut atuuttut
naapertorlugit suliarineqartarput.

Ikinngutinnersumik inuulluaqqusillunga

Palle Christiansen
Aningaasaqarnermut Naalakkersuisoq

